
QEVERIA AMERIKANE VLERËSON REZULTATET E 
PROGRAMEVE TË TRAJNIMIT 
TIRANË, SHQIPËRI – Më 2 mars, 2006, Qeveria e Shteteve të Bashkuara ndreroi përafërsisht 200 
shqiptarë të cilët kanë përmbushur programe trajnimi afatshkurtra në Shtetet e Bashkuara ose Europë 
si dhe ata që kanë marrë grante të vogla gjatë 12 muajve të kaluar. Ceremonia u zhvillua në Tirana 
International Hotel në orën 10:00, me prezencën e Ambasadores së Shteteve të Bashkuara Marsie 
Ries dhe Drejtorit të Misionit USAID për Shqipërinë Harry Birnholtz, të cilët mbajtën edhe fjalën drejtuar 
pjesëmarrësve.  

Trajnimi është një element kyç i asistencës së Qeverisë së Shteteve të Bashkuara në Shqipëri 
Që prej vitit 1993, USAID ka themeluar dhe implementuar Programin per Trajnimin e Pjesmarrësve në 
Shqipëri, zbatuar nga World Learning. Në vitin 2005, janë zhvilluar 40 programe trajnimi, përfshirë edhe 
grante. Programi për Trajnimin e Pjesëmarrësve, që tashmë quhet FORECAST, u themelua për të 
pajisur një grup të gjerë krerësh dhe specialistësh nga sektori publik dhe privat me aftësi të 
specializuara dhe njohuri praktike për të zhvilluar dhe përkrahur proceset demokratike, ndërmarrjet e 
lira, ristrukturimin ekonomik dhe cilësinë e përmirësuar të jetesës në Shqipëri. Gjatë vitit të kaluar, 
projekti ofroi trajnim për zyrtarët dhe specialistët e pushtetit qëndror dhe vendor, gjykatësit, 
biznesmenët private, gratë dhe krerët e OJQ-ve dhe komunitetit, të cilët paten një ndikim pozitiv në 
çështjet e zhvillimit kombëtar. Po gjatë vitit të kaluar, shqiptarët janë trajnuar në fusha të ndryshme si 
Kontrolli i Gjyqësorit, Financa e Shëndetit Parësor dhe Sistemet e Informacionit, Turizmi, Forcimi i 
Këshillit Bashkiak, Etika në Jetën Publike, Kreditimi i Bizneseve të Vogla dhe të Mesme, dhe Database-
i i Energjisë elektrike. Nga 192 pjesëmarrësit e trajnuar, gjysma ishin gra.  

Këto trajnime teknike afat shkurtëra kanë lidhje të drejtpërdrejtë me punën e pjesëmarrësve të 
përzgjedhur me kujdes dhe organizohen në një prej vendeve të Europës për një periudhë një javore 
ose në Shtetet e Bashkuara te Amerikës për një periudhë dy javore. Vitin e kaluar pjesëmarrësit 
shkuan në shtete si Austria, Bullgaria, Kroacia, Republika Ceke, Gjermania, Izraeli, Lituania, 
Maqedonia, Polonia, Spanja, Mbretëria e Bashkuar dhe Shtetet e Bashkuara për të marrë pjesë në 
trajnimet praktike të orientuara në vecanti sipas kërkesave specifike të grupeve. Më pas të gjithë 
pjesmarrësve u kërkohet të hartojnë nje plan veprimi për të arritur rezultate konkrete në Shqiperi. 
Rezultatet e arritura nga grupet e vitit që kaloi, përfshijnë arritje si: mundësi më të mëdha kreditimi i 
Bizneseve të Vogla dhe të Mesme dhe rritje të kapacitetit për të vlerësuar furnizimin dhe kerkesë për 
energji elektrike, përmirësim të kontrollit të gjyqësorit dhe rritje të numrit të turistëve ndërkombëtarë. 
Disa nga projektet e implementuara përmes granteve të vogla, përfshijnë riparimin e një rruge në 
Goriçan të rrethit te Beratit, përmirësim në furnizimin me ujë të pijshëm në Ersekë dhe ndriçimin e 
rrugëve në Kuçovë, një kuptim më të gjerë të farës hibride të misrit, një komision të këshillit të qytetit 
për të kontrolluar prokurimin bashkiak në Elbasan dhe një kuptim më të mirë të nevojës për të përfshirë 
gratë në politikë.  

